
Wenn dr Kurt d Soutane lipft
und e Biebli drunter hipft
fyhlt är sich em Himmel noch
dänggt ganz uffgregt in sym Hoch
dass är s Gligg wo är empfindet
megligscht schnäll em Chef verkindet
dä isch zimmlig interessiert
was im Bychtstuehl so bassiert
är sait Ou, y find s dr Hit
und bring grad no ebber mit
s kunnt au no dr Brueder Franz
dä danggt mit eme Rosenkranz
dr Kurt maint hoppla jetz wird s schwär
wo nimm y nur meh Buebe här
doch d Änggelkinder vo dr Dante
wäre gueti Ministrante
bim näggschte Mol sin s nomol drey
drum wäggsle si in d Sakristey

Wo si do im Chorgstiehl hogge
und in heggschte Deen frohlogge
stoht dr Abt uff aimol do
frogt, was luege dir so froh?
zwor gilt är als Sittewächter
doch isch är kai Kostverächter
und luegt sich die Bschärig a
maint, dass me das mache ka
s sin nur Buebe akkurat
das entspricht em Zölibat
är deggt schnäll dr Jesus ab
dänggt, y hoff, y mach nit schlabb
dr Klaus hätt si no fascht verpetzt
drum wird är schnäll no Omsk versetzt

Am näggschte Dag schloht är denn vor
mir bruche jetz e Buebechor
au s Frauekloschter näbedra
muess ebbis zer Erbauig ha
me macht e Rekrutierigsplan
s Wichtigscht isch e guet s Organ

Kuum hänn sy vo däm Plan erfahre
streme d Kinder scho in Schare
denn sy stelle sich bim Chor
zimmlig ebbis anders vor
me nimmt die Kinder denn in d Pflicht
e Dail hett Nochhilfunterricht
wie mit em Zauberstab däts klinge
wär dä beriehrt, foht afo singe

es git Konzärt mit Prominänz
und s haisst, die Kirche hett Potänz
me ladet drum s ganz Bistum y
und alli sin mit Fraid drby
em Abt schällt jetz d Regierig a
ob si s Erfolgsrezäpt darf ha
das käm drvo, dass är vyl iebi
und s syg e Frog vo Näggschteliebi
e Staat kenn sich so nie verhalte
drum well är s Ghaimnis fir sich bhalte

Do mäldet sich e Kardinal
und findet das phänomenal
so ka me d Jugend motiviere
in dr Glaube z investiere
d Sakristey längt lengscht nim us
und iberall herrscht Fraid im Hus
dr Kurt wird jetz zem Bischof Kurt
doch muess är us däm Kloschter furt
die frohi Botschaft go verkinde
und iberall go Kinder finde
denn numme d Kirche garantiert
dass de Kinder nyt bassiert

Doch bletzlig heersch e Risegschrey
denn d Kirche miech e Sauerey
me schwätzt vo Missbruch, Sex-Skandal
im Vatikan syg s schynt s egal
dr Bischof Kurt wird mandatiert
dass är do grindlig recherchiert
und är het kurz druff informiert
im Grund gno syg gar nyt bassiert
doch haig me drotzdäm reagiert
und dr Klaus noh Omsk spediert 
langsam wird s denn wieder still
well niemer diefer grabe will
und au in dr Sakristey
heert me kuum me Kindergschrey
bis – dr Karl d Soutane lipft
und s näggschti Biebli drunter hipft w

